
Cyfarwyddyd Gweinidogol - Trefniadau Pensiwn y GIG ar gyfer 2019/20
Annwyl Brif Weithredwyr,

Fel y gwyddoch efallai, ar 18 Rhagfyr 2019, cyhoeddodd Prif Weinidog Cymru
Gyfarwyddyd Gweinidogol i Ysgrifennydd Parhaol Llywodraeth Cymru - y cyntaf o’i
fath yng Nghymru ers datganoli. Roedd y Cyfarwyddyd yn ymwneud a newidiadau
i drefniadau pensiwn y GIG ar gyfer 2019/20. Mae'n dilyn Cyfarwyddyd tebyg a
gyhoeddwyd ar 22 Tachwedd 2019 gan yr Ysgrifennydd Gwladol dros lechyd a
Gofal Cymdeithasol i Swyddog Cyfrifyddu Gwasanaeth lechyd Gwladol Lloegr
ynghylch bwrw ymlaen a’r cynnig ar Dreth Pensiynau’r GIG 2019/20.

Ysgrifennodd y Prif Weinidog a'r Ysgrifennydd Parhaol at y Pwyllgor Cyfrifon
Cyhoeddus, y Pwyllgor Cyllid a'r Pwyllgor lechyd, Gofal Cymdeithasol a Chwaraeon
yn ein hysbysu o’r Cyfarwyddyd ac yn rhoi rhywfaint o'r cyd-destun y cafodd y
Cyfarwyddyd ei gyhoeddi ynddo. Cawsom gyngor manwl gan Archwilydd
Cyffredinol Cymru, dyddiedig 6 lonawr 2020, yn nodi natur a phwrpas
Cyfarwyddiadau Gweinidogol. Yn y cyngor hwn, awgrymwyd ffordd i’r Cynulliad
Cenedlaethol archwilio’r Cyfarwyddyd a thrywydd ymholi posibl ar gyfer
Pwyllgorau'r Cynulliad. Er hwylustod, mae manylion yr holl ohebiaeth ar gael yma.

Trafododd y Pwyllgor Cyfrifon Cyhoeddus yr ohebiaeth hon yn ei gyfarfod ar 6
lonawr 2020 ac, o ganlyniad, bydd yn cymryd tystiolaeth lafar bellach ar y mater
hwn gan yr Ysgrifennydd Parhaol ar 3 Chwefror 2020.

Cynulliad Cenedlaethol Cymru National Assembly for Wales
5 Bae Caerdydd, Caerdydd, CF99 TNA Cardiff Bay, Cardiff, CF99 TNA
% SeneddArchwilio@cynulliad.cymru SeneddPAC@assemblywales
www.cynulliad.cymru/SeneddArchwilio www.assemblywales/SeneddPAC

0300 200 6565 0300 200 6565


http://senedd.cynulliad.cymru/mgIssueHistoryHome.aspx?IId=27218

Cyn y cyfarfod hwn, mae'r Pwyllgor am gael barn Cyllid a Thollau EM/Awdurdod
Cyllid Cymru ar y Cyfarwyddyd Gweinidogol ac, yn benodol, ar y newidiadau i
drefniadau pensiynau’r GIG ar gyfer 2019/20 yng Nghymru. Rydym hefyd am
gadarnhau a yw'r dull a gymerir yn cydymffurfio a gofynion treth. Yn olaf, a allwch
gadarnhau a gynhaliwyd ymgynghoriad a Chyllid a Thollau EM/Awdurdod Cyllid
Cymru cyn y Cyfarwyddiadau Gweinidogol hyn, ai gan Lywodraeth y DU, ai gan
Lywodraeth Cymru, ynteu gan y ddwy.

Rwy’n ysgrifennu atoch chi’ch dau am fod y mater hwn yn dod o fewn eich
meysydd cyfrifoldeb. Gofynnaf yn garedig ichi ymateb erbyn 31 lonawr 2020 fel y
gallwn ni ystyried eich barn cyn ein cyfarfod a'r Ysgrifennydd Parhaol.

Edrychaf ymlaen at eich ymateb.

Yn gywir,

